                                                    El fervoja mondo 3/2020             
Aŭstrio:
Aŭstrio proponas multajn eblojn por ekskursoj. Ekde urboj ĝis alpaj montoj. Ni elektu turisme allogan regionon kun Krems and der Donau kaj etŝpuran fervojan linion Sankt Pölten – Mariazell. Ekzemple veturante el Ĉeĥio, eblas elekti iun el modernaj trajnoj railjet aŭ InterCity, kiuj aŭ finas, aŭ haltas enViena ĉefa fervojstacio.
De tie ĉi estas konvena veturi per rapida urba trafiko (S1, S2) direkto Floridsdorf kaj en la stacio Wien Handelskai transiri al kontaktolinio S45 trafikanta al Hūtteldorf. Elektra trajnunuo post kelkaj minutoj haltas ĉe fervoja stacio Wien Heiligenstadt, de kie trafikas trajnoj en direkto Tulln kaj Krems. Ĉar restas kelkaj liberaj minutoj antaŭ forveturo de nia trajno, ni antaŭ stacidomo rememoras postrevolucian tempon (1989 en Ĉeĥio), kiam ni ĉi  tien venis en decembro per trajno "Svoboda" (Libereco) el Prago tra Vieno. Kaj same kiel tiam, ankaŭ ĉijare nin ekinteresigis grandlitera surskribo sur unu el domblokoj Karl Marx-Hof. Estas videbla, ke Aŭstrojn iu Karl Marx povis neniam ekstazigi. Kaj kvankam estas vero, ke tre ĝojigis ilin, kiam en la jaro 1955 lastaj soldattrupoj de Ruĝa Armeo, danke al subskribo de la kontrakto pri neŭtraleco, forlasis Aŭstrion...   
Post momento tamen venas el proksima Franz –Josefs-Bahnhof aŭ Stacio Francisko Jozefo duetaĝa regiona trajno alinomata Wiesel (Galputoro) frunte kun elektra lokomotivo serio 1144 en direkto sur fervoja linio nomigita post Francisko Jozefo ĝis Krems. La trajno ne estas plenokupita, ni do okupas sidlokojn dekstraflanke kun elvidejo al Danubo.  Aliaflanke rapide preterpasis ekzemple monumenta monaĥejo en Klosterneuburg, kiu jam pli ol naŭ jarcentojn apartenas al la plej elstaraj sakralaj kaj kulturaj centroj en Aŭstrio. Al fervojamantoj de amasa trafiko  ni memorigu, ke ĝuste el Klosterneuburg al najbara Weidling gvidis unu el la unuaj trolebusaj linioj en Aŭstrujo-Hungaruja Monarĥio. Trolebusoj, tiam nomataj kiel Gleislosbahn aŭ Senrela linio, kunligis en la jaroj 1908 ĝis 1919 stacion en Klosterneuburg kun malpli ol kvar kilometroj malproksima civito Weidling.
La trajno tamen galopas plu ĝis fervoja trajnkruciĝo en Tulln, kie la linio sekciiĝas.  En direkto maldekstren la trajnoj trafikas al Sankt Pőlten, kaj dekstren tra fervoja ponto transiranta Danubon  male al Krems. Kaj ĝuste ĉi tien daŭrigas nia vojo tra malaltaĵa pejzaĝo nomata Weinviertel, kio en simpligita traduko signifas vinbereja regiono.
Laŭlonge Danubo ĝis vinberejoj
Weinviertel estas historia teritorio en nordokcidento de federacia lando Supra Aŭstrujo. En sia orienta fino ĝi estas limigita de la rivero Moravo kaj Slovakio, en nordo de Moravio kaj de la rivero Dyje. La regiono Weinviertel laŭ oficialaj donitaĵoj estas la plej granda vinberkulturista regiono en Aŭstrio. Sur pli ol 16500 hektaroj da fekundaj vinberejoj onidire estas rikoltata kaj produktata triono (!) da ĉiuj aŭstraj vinoj. Maturiĝas ĉi tie ne nur veltlina verda kiel tipa vario de la regiono, sed ankaŭ bongusta chardonnay aŭ rulanda blanka. Kontentaj estas ankaŭ ŝatantoj de ruĝa vino, la regiono Weinviertel famas pro siaj varioj Blua Portugal aŭ Zweigeltrebe. En tiun ĉi regionon estas vere plej bone veturi trajne, ĉar en haltejoj survoje eblas kie ajn eltrajniĝi kaj veni gustumi vinon en kiu ajn vinfarejon. Ŝatantoj de bicikloturismo povas sian ekskurson plilongigi eĉ pri kelkaj tagoj danke al kvarcent kilometrojn longa bicikla veturvojo nomata Weinstrasse Weinviertel. Sed ni revenu en la trajnon. Post traveturo de la vastaj vinberejoj kaj vinĝardenoj nia regiona duetaĝa trajno proksimiĝas ĉirkaŭ post sepdekminuta veturo al sia celstacio – Krems, en germana origino Krems and der Donau.
Temas pri kvina plej granda urbo en Malsupra Aŭstrujo. Certe ĉiu konas Kremsan mustardon, (en germana originalo Kremser Senf), kiu vere devenas el malsupreaŭstra Krems, kvankam nuntempe ĉi tie jam ne estas produktata. El fervoja stacio ni ekiras trarigardi iomete la urbon. Ĝia centro ne estas maproksima, nur fare de kelkminuta piedirado.     
Post nelonge ni jam troviĝas en historiaj stratetoj de romantika urbo kiu nun estas memorrezeraĵvejo kaj krome parto de la monda heredaĵo de UNESCO. 
Elstaran parton de urbaj enspezoj formas enspezoj el turisma movado kaj krome eblas ŝipekskursi el Krems ĝis iomete pli malproksima Melk, kie situas unu el la plej grandaj aŭstraj monaĥejoj.
La unua skriba dokumento pri Krems devenas el la jaro 995 kaj montras al romia deveno. Bazan signifon por evoluo de la urbo havis periodo de regado de la ĉeĥa reĝo Přemysl Otakar II-a. Paradajn domojn, el kiuj vico estas bone konserviĝinta ĝis nuntempo, komencis konstrui urbaj kaj kortaj oficistoj. Ekzemple palaco kun turo el dua duono de 13-a jarcento, nomita laŭ la posedanto, juĝisto Gozza, kiel Gozzoburg, proponas por pririgardo surmurajn pentraĵojn, inter tiuj ankaŭ la plej malnovan bildigon de moravia aglino, emblemon de Ĉeĥa reĝlando. Ŝatantoj de historio certe indus viziti kelkajn interesajn preĝejojn frunte kun Paroĥa preĝejo de Sankta Vito kaj Hospitalan preĝejon de la sanktaj Filipo kaj Jakobo.
Trajne en direkto Sankt Pölten
Nia planata tempo en Krems malrapide finas kaj ni revenas al fervojstacio de Aŭstraj Federaciaj Fervojoj. Kiel tradicie en ĉiu stacio ÖBB, ankaŭ en Krems troviĝas memserva vendejo de malĝoproduktoj, kiu helpas savi vojaĝantojn de malsato kaj soifo. Ĝentila junulino ĉe kaso ĉion vigle kalkulas, la prezoj estas akcepteblaj, kvalita alpa trinkakvo malvarma. Ni do rapide transiras al dua kajo, kie jam staras preparita trajno kun du pli malnovaj motorvagonoj de seio 5047 en direkto al metropolo de Malsupra Aŭstrio Sankt Pölten, en traduko Sankta Hipolito. La motorvagonunuo facilmove ekveturas kaj post vojaĝo tra rava pejzaĝo en ĉirkaŭaĵo de Krems ni baldaŭ venas al Herzogenburg, kie aldoniĝas "Traimauera" branĉo de Okcidenta fervojo aŭ Westbahn, kunliganta Vienon kun Linz kaj Salcburgo. Post plia kvaronhoro la trajno jam bremsas en vasta stacio en Sankt Pölten. Unue ni ekiras por nelonga vizito de la urbo. Kvankam tio estas rava, malgraŭ vico da originaj domoj aŭ konstruaĵoj de moderna arkitekturo inkluzive monumenta stacidomo kun Krems ne estas komparebla. Por vizito certe indas centro de la urbo kun sia laŭlonga placo Rathausplatz, ĉe kiel suda flanko ni trovas urbodomon, la simbolon de la urbo. La placo estas borderita de barokaj urbanaj domoj, kaj sur norda flanko de Rathausplatz staras rokoka franciskana monaĥejo kaj preĝejo kun altaro kaj bildoj de la baroka pentristo Martin Johann Schmidt.
Atrakcio estas veturo per etŝpura fervojlinio Mariazellerbahn 
Kulmino de nia ekskurso en Malsupra Aŭstrio estas veturo per elektra etŝpura fervojlinio, konata kiel Mariazellerbahn. Etŝpura fervojlinio kun ŝpuro nur 760 mm direktas al 84 km malproksima Mariazell kaj survoje ĝi superas kverdisnivelon 618 metrojn! El pilgrimloko Mariazell, kiu situas jam en najbara Stirio, origine la linio pluiris ankoraŭ kelkajn kilometrojn al Gusswerk, kien la servo ekspluata estis nuligita en majo 1988. La origina Niederösterreichische-steirisch Alpenbahn estas ekde tempo de elektrizo ekspluatata kun iomete nekutima unufaza alternkurento 6,5 kV, 25 Hz. En la jaro 2010 Aŭstrajn Federaciajn Fervojojn anstataŭis nova posedanto, la kompanio NÖVOG. 
En unuaj kelkaj kilometroj la linio trairas plejparte tra agrikultura monteta pejzaĝo al stacio Ober-Grafendorf, de kiu pli frue iris neelektrizita branĉtrako al Bischofstetten. La etŝpuraj reloj pluiras tra valo de rivereto Nattersbach ĝis stacio Laubenbachmūhle, kie iuj trajnoj finas. De ĉi tie poste komencas la linio abrupte supreniri tra kelkaj helicoidoj ĝis kulmina tunelo Gōsing, kie ni trovas la plej altan punkton de la fervojlinio – en 892 metroj super marnivelo. En finstacio Mariazell, kiu situas fakte en civito San Sebastian, eblas trajnŝanĝo al muzea linio kun normala larĝoŝpuro 1435 mm. La tramlinio sur dukilometra sekcio proponas veturon en diversaj tipoj de historiaj tramoj, inkluzive vaporaj. Atenton! La tramlinio trafikas nur ekde junio ĝis fino de oktobro. Tamen ĉiuj ŝatantoj de reltrafiko devus noti tiun ĉi ekskurson kiel devigan, ĉar temas pri vere nekutima travivaĵo.  Precipe por mezeŭropanoj el ĉirkaŭaj proksimaj landoj...
Resume:  
Elektrizita fervoja linio ÖBB 810 kunligas Vienon kaj Krems and der Donau tra Tuln kaj Hadesdorf am Kamp. Sur la fervoja linio trafikas duetaĝaj trajnoj formitaj de pasaĝervagono kun kondukistejo serio 86 – 33, nomataj Wiesel (Galputoro), kaj elektraj lokomotivoj serioj 1142 aŭ 1144. Daŭriga neelektrizita fervoja linio ÖBB 820 estas kunligo inter Sigmundschernberg, Horn, Krems kaj Sankt Pölten, kie trafikas motorvagonoj serio 5047 en mempriserva trafiko sen konduktoroj. Etŝpura fervoja linio Sankt Pölten – Mariazell kun ŝpuro 760 mm estas posedata de la kompanio NÖVOG. Sur la linio trafikas basplankaj modernaj trajnunuoj ET de la firmao Stadler Rail, detempaltempaj historiaj trajnoj estas gvidataj de elektraj lokomotivoj serio 1099, liveritaj en jaroj 1910 ĝis 1914 kaj pli poste modernigitaj.
                                                                                                                                      (Laŭ Železničář 22/2019)
Germanio:   Germanaj Fervojoj malfermas propran optikan reton por eksteraj telekomunikaj servoj
Germanaj Fervojoj (Deutsche Bahn) malfermas sian optikan reton laŭlonge de fervojaj linioj por eksteraj telekomunikaj servoj. Por interesuloj el vico de komunikaj servoj per tio malfermiĝas kapacito de optikaj fibroj de la kompanio DB-Datenleitungen en tuta Germanio. Komercan eluzadon da 18500 km longa optika reto transprenas tiucele fondita filia kompanio DB broadbandGmbH. En pilota fazo en la jaro 2019 oni jam realigis unuajn projektojn. Krom optika reto la kompanio planas proponi ankaŭ spacojn laŭlonge de la linioj por konstruo de infrastrukturo por retoj 5G. Tiu ĉi propono plifaciligu kaj pli rapidigu konstruadon de la reto por sendrata kumunikado.
Germanio:                                     Elektrizitaj fervojlinioj plimultiĝas
Deutsche Bahn (DB) en lastaj jaroj daŭrigis disvastigadon de la nove elektrizitaj fervojlinioj. Laŭ informo, DB en lastaj jaroj plimultigis nove elektrizitajn fervojliniojn pri 410 km, kio signifas, ke anstataŭ 19873 km da fervojaj linioj en la jaro 2013 en la jaro 2018 entute estis elektrizitaj 20383 km da fervojlinioj. En Germanio estis en la jaro 2009 elektrizitaj jam 58,6 % da linioj, kiam entuta longo de fervoja reto estis 33468 km. En la jaro 2018 tio estis 60,9 % (20283 km elektrizitaj, dum entuta longo de la reto estis 33298 km).
                                                                                                                     (Laŭ Transportweb, 2. 1. 2020)
Germanio:                              Nova numerado de trakoj en Dresdena ĉefa stacio
Okaze ŝanĝo de trajnhoraro 2019/2020 en Dresden Hbf estis alinumeritaj staciaj trakoj. La nova numerado estas ŝanĝata iom-post-iome, vojaĝantoj kaj vizitantoj de la stacio povas pli bone orientiĝi. La ekzistantaj trakoj 1-3 sur plialtigita pasaĝerkajo, el kiuj forveturas ankaŭ trajnoj al ĉeĥa Děčín kaj Prago (norda halo) konservis siajn numerojn. Ankaŭ trako numero 4. Trakoj numeroj 6 – 14 (saktrakoj en meza parto de la stacio) estis alinumeritaj al 5 – 11 (nun parte en rekonstruo). La trakoj 17 – 19, denove sur plialtigita pasaĝerkajo, kien venas trajnoj el direkto Děčín (suda halo), estis alinumeritaj al 12 – 14.
                                                                                                            (Laŭ gazeto S Takt, novembro 2019)
Svisio:                                  Malplimultaj traveturoj de kamionoj trans svisaj Alpoj
Nombro da traveturoj de kamionoj trans svisajn Alpojn atingis malplej altan nivelon ekde la jaro 1999, Svisio tamen deziras plu plifortigadi fervojan vartrafikon. Laŭ informo de Federacia ofico por trafiko (BAV) malkreskis en unua duono de 2019 nombro da traveturoj de ŝarĝveturiloj trans svisajn Alpojn pri 2,5 procentoj. La evolua tendenco ĉe kamionoj fariĝis tiel plu pravigita. Nombro da veturoj malkreskis tra Gotthardo kaj San Bernard, dume tra Simplono kaj Grand St. Bernad estis notita plikresko. La fervojo ne estis kapabla daŭrigi en plikresko de lastaj jaroj, krom alia pro oftaj konstruaj laboroj ĝi transportis malpli da varoj (pri 3,7 procentoj).
Merkata kvociento de la fervojo en tuta transalpa vartrafiko restis sur entutaj 70,7 procentoj, tio estas konstante alta kvociento. Federacia konsilio deziras fervojon plu plifortigi. Laŭ BAV tio inkluzivas eblon "malaltigo de prezoj de trajntraceoj por vartrajnoj kaj enkonduko de speciala rabato por longaj vartrajnoj". Krom tio trafikaj premioj por ekspluatantoj de kombinita trafiko estu plilongigitaj ankaŭ post la jaro 2023.
                                                                                                                  (Laŭ Transportweb, 12. 9. 2019)   

